PM tidak arah MC
saman Indonesia

EUREA

-

UALA LUMPUR 3
K;J‘un — Perdana Me-
teri Datuk Seri Dr.
Mahathir Mohamad tidak
pernah secara langsung
memberi persetujuan ke-
pada Malaysian Consor-
tium (MC) supaya meng-
ambil tindakan undang-
undang terhadap ke-
rajaan Indonesia, kata
wakil konsortium itu, Da-
tuk Hashimuddin Abdul
Kadir.

Beliau berkata, Dr. Ma-
hathir sekadar menyerah-
kan kepada kebijaksana-
an MC untuk bertindak
atas faktor komersial jika
kepentingan mereka di-
nafikan dalam projek Ja-
lan Lingkaran Luar Ja-
karta (JORR) yang ter-
tangguh sejak 1997.

Beliau yang juga Pe-
ngarah Urusan dan Ketua
Pegawali Eksekutif
Perspec Prime (M) Sdn.
Bhd. telah dilaporkan
oleh akhbar Koran Tempo

Indonesia, semalam seba-
gai berkata, rancangan
menyaman kerajaan In-
donesia telah dipersetujui
oleh Dr. Mahathir.

Kata Hashimuddin, la-
poran Koran Tempo itu te-
1ah disensasikan dan beli-
au ingin memperbetulkan
kenyataan itu kerana ti-
dak mahu ia menjejaskan
hubungan diplomatik
kedua-dua negara.

Beliau menambah, ke-
rajaan Malaysia dan Dr.
Mahathir juga mengikuti
perkembangan projek JO-
RR dan kedudukan MC.

“Perdana Menteri telah
dimaklumkan  tentang
masalah MC dan tindak-
an-tindakan yang bakal
diambil,” katanya di sini,
hari ini.

Perspec Prime, adalah
anak syarikat Kumpulan
DRB-Hicom membentuk
MC bersama-sama Ran-
hill, Roadbuilder dan
Comtrac.

Masing-masingnya me-
miliki 25 peratus saham.

Hashimuddin berkata,
Menteri Kerja Raya, Da-
tuk S. Samy Vellu sendiri
telah menghantar surat
kepada Presiden Mega-
wati Sukarnoputri dan
Menteri Ekonominya, me-
nyatakan sokongan kera-
jaan Malaysia terhadap
MC untuk membangun-
kan projek JORR.

“Ini kerana Indonesia
telah memutuskan supa-
ya MC dipilih sebagai ‘ra-
kan kongsi strategik’ da-
lam projek itu pada 15
Februari 2001,” ujarnya.

Bagaimanapun, Kkata-
nya, tindakan lanjut tetap
tertangguh kerana De-
wan Perwakilan Rakyat
(DPR) Indonesia mahu-
kan perbandingan mela-
lui proses ‘right to match’
(RTM).

Menurutnya, PT Jalan
Lingkarluar Jakarta (PT-
JLJ) telah menolak tiga

pembida termasuk sebu-
ah syarikat Itali untuk
RTM dan paling aneh, pe-
nolakan itu turut melibat-
kan MC walaupun ia ti-
dak ada kena mengena
dengan proses itu.

Hashimuddin juga
menjelaskan pelantikan
MC sebagai rakan strate-
gik telah disaksikan oleh
Dr. Mahathir dan bekas
Presiden Indonesia, Ab-
durrahman Wahid (Gus
Dur).

Katanya, kerajaan In-
donesia, kemudian me-
mutuskan supaya bekas
pemegang saham terda-
hulu tidak dibenarkan
terlibat dalam projek
JORR kerana mereka ter-
diri daripada kumpulan
keluarga Cendana yang
dikuasai Suharto. ,

“Oleh itu, MC dengan
persetujuan kerajaan In-
donesia menandatangani
satu MoU dengan IBRA
(Agensi Penyusunan Se-

mula Bank Indonesia)
pada 26 Julai 2000 untuk
meneruskan projek JORR
yvang telah diambil alih
IBRA,” katanya.
Hashimuddin berkata,
MC bersedia untuk beker-
jasama dan menyokong
kerajaan Indonesia dalam
membangunkan  projek
JORR sesuai dengan usa-
ha negara itu untuk me-
nyakinkan pelabur asing.
“MC berharap kerajaan
Indonesia dapat berpega-
ng kepada keputusan ter-
akhirnya iaitu bertarikh
15 Februari 2001 supaya
rundingan dapat diterus-
kan dan projek itu dimu-
lakan segera,” katanya.
Beliau menegaskan, se-
telah melabur lebih AS$3
juta (RM11.4 juta) sejak
tiga tahun lalu, MC tidak
teragak-agak untuk me-
ngambil tindakan mahka-
mah jika Indonesia tidak
menghormati perjanjian.



	PM tidak arah MC saman Indonesia (Utusan Malaysia 04/07/2002)

